








































































  नैरोबी मुमुक्षु मंडल ने भारतवासियों के आगमन पर अभूतपूर्व आतिथ्य सत्कार किया। 
किसी को कुछ भी असुविधा नहीं हुई । हम ऐसी सेवा नहीं कर सकते ।!! 

इस उत्सव में मात्र तात्कालिक प्रभावना के ही नहीं, स्थायी लाभ के भी बहुत कार्य हुए 
हैं:-- 

वीतराग-विज्ञान पाठमाला की स्थापना--इस अवसर पर हुआ सर्वाधिक 
महत्त्वपूर्ण कार्य है--वीतराग-विज्ञान पाठशाला की स्थापना | इसके लिए एक लाख रुपये का 
ध्रुवफंड तत्काल हो गया और अध्यापन व्यवस्था भी तत्काल हो गयी। पंडित श्री देवसी भाई 
राजकोटवाले स्थायीरूप से अध्यापन कार्य के लिये वहीं रह गये हैं । 

अखिल भारतीय जैन युवा फैडरेशन की शाखा स्थापित 

इस समारोह में जो दूसरा महत्त्वपूर्ण कार्य हुआ है वह है अ० भा० जैन युवा फैडरेशन 
की शाखा का गठन | युवा फैडरेशन के केंद्रीय अध्यक्ष ब्रह्मचारी पंडित जतीशभाई इस उत्सव 
की तैयारी के लिये ब्रह्मचारी श्रीचंदजी सोनगढ़वालों के साथ दिनांक १०-१२-७९ को ही 
नैरोबी पहुँच गये थे। आप दोनों के मार्गदर्शन में ही इस महोत्सव की संपूर्ण तैयारियाँ संपन्न 
हुईं उन्होंने वहाँ पर एक माह तक लगातार वीतराग-विज्ञान पाठशाला भी चलाई एवं लगभग 

५० विद्यार्थियों को परीक्षाएँ भी लीं। पुरस्कार पूज्य गुरुदेवश्री कानजीस्वामी के हाथ से 
दिलाया गया । उनके ही सद्प्रयत्नों से युवा फैडरेशन की शाखा गठित हुई तथा ६० से अधिक 
सदस्य बनाये TA | कार्यकारिणी का गठन भी सर्वसम्मति से किया गया। युवा फैडरेशन के 
सभी सदस्यों ने तत्त्वज्ञान व सदाचारमय नैतिक जीवन के प्रचार-प्रसार का संकल्प लिया । 

साहित्य बिक्री :- इस अवसर पर दस हजार रुपये से भी अधिक का हिंदी-गुजराती 
का सत्‌साहित्य वहाँ गया था। शास्त्रों के अतिरिक्त अंग्रेजी की भी तत्काल प्रकाशित हुई ४ 
पुस्तकें गईं थीं--जिनमें लघु जैन सिद्धांत प्रवेशिका, अपने को पहचानिये, तीर्थंकर भगवान 

महावीर व जैन बालपोथी के अंग्रेजी अनुवाद थे | प्राय: सभी साहित्य हाथोंहाथ बिक गया | 

बोलती फिल्म (वीडियो टेप) :- पूज्य श्री कानजीस्वामी के प्रवचनों, 

पंचकल्याणक प्रतिष्ठा महोत्सव के दृश्यों, डॉ० भारिललजी आदि के व्याख्यानों एवं 
भजनमंडली के कार्यक्रमों पर लगभग ८२ घंटे की बोलती फिल्म (वीडियो टेप) तैयार की 

गयी है--जिसका उपयोग देश-विदेश में तत्त्वप्रचार के लिये तो होगा ही; साथ ही वह 
ऐतिहासिक महत्त्व की वस्तु भी बन गई है। 

अन्य शहरों में भी धर्मप्रभावना 

थिक्‍का :- नैरोबी से ३० किलोमीटर दूर थिक्‍का नामक उद्योग-नगरी है| वहाँ ८० 

घर श्वेताम्बर जैन भाईयों के रहते हैं। उनके आग्रहपूर्ण आमंत्रण पर पूज्य स्वामीजी ससंघ 

तारीख २०-१-८० को भी वहाँ पधारे । वहाँ उनके दो प्रवचन हुए। 

मुम्बासा :- नैरोबी से ३०० किलोमीटर दूर मुम्बासा नामक शहर है, जो केनिया का 
एकमात्र बन्दरगाह है | वहाँ के मुमुक्षु भगवानजी भाई के अति आग्रह पर स्वामीजी एक दिन के 

लिये वहाँ भी पधारे | 
अ० भा० जैन युवा फैडरेशन द्वारा पंच-साप्ताहिक धार्मिक शिक्षण-शिविर संपन्न 

जयपुर :- अ० भा० जैन युवा फैडरेशन के तत्त्वावधान में श्री टोडरमल दि० जैन 
सिद्धांत महाविद्यालय के छात्रों द्वारा गत वर्ष 'अनोखा शिविर ' नाम से सप्त दिवसीय धार्मिक 

शिक्षण-कक्षायें संपन्न की गयीं थीं, जिसमें ३९० छात्रों ने शिक्षा प्राप्त की थी। 

इस आशातीत सफलता से प्रोत्साहित होकर इस वर्ष भी उक्त महाविद्यालय के छात्रों 

द्वारा दिनांक १ जनवरी, ८० से ५ फरवरी, ८० तक जयपुर नगर के जैन समाज द्वारा संचालित 

१ कॉलेज, ३ हायर सैकेन्ड़ी एवं ८ मिडिल व प्राइमरी स्कूलों तथा अन्य ४ स्थानों पर वीतराग- 

विज्ञान विद्यापीठ परीक्षाबोर्ड के पाठ्यक्रम में निर्धारित धार्मिक शिक्षण की ३५ दिवसीय 

कक्षायें सफलतापूर्वक चलाई गयीं। इन कक्षाओं में बालबोध एवं वीतराग-विज्ञान 

पाठमालाओं का अध्ययन कराया गया। पश्चात्‌ ६ फरवरी को वी०वि०वि० परीक्षाबोर्ड को 

शीतकालीन वार्षिक परीक्षाओं के साथ ही इन छात्रों की परीक्षा भी ली गयी, जिसका परिणाम 

बाद में घोषित किया जायेगा । तत्त्वज्ञान व सदाचार की शिक्षा के प्रति प्रोत्साहित करने हेतु एक 

विशाल समारोह में व्युत्पन्न छात्रों को पुरस्कृत भी किया जायेगा | 

इस शिविर में १३ स्थानों पर कक्षायें संचालित की गयीं, जिनमें कुल ८९० छात्रों ने 

तत्त्वज्ञान वसदाचार की शिक्षा प्राप्त की । 

जिन कॉलेजों / स्कूलों में कक्षायें चलायी गयीं, वे निम्न हैं: -- 
(१) श्री दि० जैन आचार्य संस्कृत महाविद्यालय, (२) प्रेमशांति पब्लिक स्कूल, 

(३) प्रदीप शिक्षण केंद्र, (४) पद्मावती कन्या विद्यालय, (५) बाल शिक्षा मंदिर, (६) राज 

विद्यालय, (७) ज्ञान विद्यालय, (८) नवरंग बाल विद्यालय, (९) पार्श्वनाथ विद्यालय, 

(20) आदर्शनगर पाठशाला, (११) लालकोठी पाठशाला, (१२) वर्द्धान भवन पाठशाला 

एवं (१३) पंडित टोडरमल स्मारक भवन पाठशाला । 

इस शिक्षण की आवश्यकता और उपयोगिता को देखते हुए कई विद्यालयों ने इसे 

नियमित पाठ्यक्रम के रूप में अपनाने की इच्छा व्यक्त की । 

इन कक्षाओं के संचालन के लिये विद्यालयों के प्राचा्यों ने अपने-अपने समय-चक्र 

के प्रत्येक पीरियड में से ५-५ मिनिट कम करके एक पीरियड धार्मिक शिक्षण के लिये देकर 

जो सुविधा प्रदान की है, उसके लिये वे धन्यवाद के पात्र हैं। साथ ही जिन अध्यापकों ने 
अध्यापन-कार्य किया उनको भी मैं बहुत-बहुत धन्यवाद देता हूँ । 

अ० भा० जैन युवा फैडरेशन की शाखाओं द्वारा भी अपने-अपने नगर में इसी प्रकार के 

आयोजनों द्वारा नैतिक शिक्षा का प्रसार करके बालकों में सदाचार के संस्कार डाले जा सकते 

हैं । सभी शाखाओं से अपेक्षा की जाती है कि वे अपने-अपने नगर में इस प्रकार के आयोजन 

करें । --शिखरचंद जैन 
कार्यालय मंत्री, अ० भा० जैन युवा फैडरेशन 

  

  

  

  

  

  

  

  

  

१०१ ) रुपये में आत्मधर्म के स्थायी ग्राहक बनकर अपनी 

आगामी पीढ़ियों के लिये भी आत्मधर्म सुरक्षित कर दीजिये। 
  

कोटा युवा फैडरेशन का अधिवेशन अब १५-१६ मार्च को 
अखिल भारतीय जैन युवा फैडरेशन की कोटा शाखा का वार्षिक अधिवेशन अब २-३ 

'फरवरी के स्थान पर १५ एवं १६ मार्च ८० को होगा । इस अवसर पर राजस्थान के स्वास्थ्यमंत्री 

श्री त्रिलोकचंदजी जैन, प्रसिद्ध दार्शनिक विद्वान डॉ० हुकमचंदजी भारिल्ल, दिगम्बर जैन 

महासमिति के महामंत्री श्री सुकुमारचंदजी जैन आदि अनेक गणमान्य महानुभाव पधार रहे हैं | 

साहू अशोककुमारजी जैन एवं श्री नेमीचंदजी जैन [साहू जैन ट्रस्ट] के भी पधारने की 

संभावना है | युवा फैडरेशन की सभी शाखाओं के अध्यक्ष तथा मंत्रियों को भी आमंत्रित किया 

गयाहै। -- राजेश सोगानी, मंत्री 

    

  

  

  

फरवरी, १९८० Sena पृष्ठ उनतालीस



शिक्षण-शिविर संपन्न 

रिसोड़ ( महाराष्ट्र ) :-यहाँ दिनांक २२-१२-७९ से २६-१२-७९ तक वीतराग- 
विज्ञान शिक्षण शिविर आयोजित किया गया | शिविर में डॉ० विजयलक्ष्मी पांगल कोल्हापुर ने 

महिलाओं की कक्षा तथा श्री हरकचंदजी गंगवाल औरंगाबाद ने बालकों की कक्षाएँ लीं। डॉ० 

प्रियंकर जैन बम्बई एवं पंडित नेमीचंदभाई पाटनी कन्नड़ के प्रवचनों का आयोजन किया गया । 

शीतकालीन परीक्षा में उत्तीर्ण विद्यार्थियों को प्रमाणपत्र वितरित किये गये | विशेष-योग्यता 

प्राप्त छात्रों को पुस्तकें भेंट की गईं। -- विजय बेलोकर 

जयपुर ( राज० ) :- स्थानीय किशनपोल बाजार में श्री संजयकुमार बंसल के 

संयोजकत्व में अ० भा० जैन युवा फैडरेशन की शाखा गठित की गयी। शाखा शुभारंभ के 

अवसर पर २७ जनवरी को हुई सभा को डॉ० हुकमचंदजी भारिल्ल ने संबोधित किया। 

फैडरेशन के महामंत्री श्री अखिल बंसल ने फैडरेशन की गतिविधियों पर संक्षिप्त प्रकाश 

डाला। 

कलमनुरी ( महा० ) :-दिनांक ४- १-८० को तीन दिन के लिये डॉ० विजयलक्ष्मी 

पांगल कोल्हापुर एवं श्री हरकचंदजी गंगवाल औरंगाबाद यहाँ पधारे। आपके प्रवचनों से 

प्रभावित होकर वीतराग विज्ञान पाठशाला एवं महिमा मंडल की स्थापना की गई । 

-- स्नेहलताभाई रामढ़वे 

खड़ैरी ( म०प्र० ) :- दिनांक २०-१२-७९ से २२-१२-७९ तक अ० भा० जैन युवा 

फैडरेशन की उपाध्यक्षा श्रीमती कुसुमलता पाटनी अनेक मुमुक्षुओं सहित पधारीं। आपके 

  

  

  

  

  

  

आध्यात्मिक प्रवचनों से जैन एवं जैनेतर समाज लाभान्वित हुई । -- पंडित गोविंददास 

गुना ( म०प्र० ) :- दिनांक १५-१-८० को स्थानीय चौधरी मोहल्ला में जैन जागृति 

मंडल की ओर से वीतराग-विज्ञान पाठशाला की स्थापना की गई । -- विनोद जैन 
  बीना (म०प्र०) :- १ जनवरी से ७ जनवरी तक पंडित कैलाशचंदजी 

बुलंदशहरवाले पधारे। तीनों समय आपकी कक्षाएँ आयोजित की गईं, जिससे विशेष 

धर्मप्रभावना हुई | -- बाबूलाल जैन 

    मुंगावली ( म०प्र० ) :- १२ जनवरी से १७ जनवरी तक श्री कुंदनलालजी THA 

द्वारा सिद्धाचक्र मंडल विधान का आयोजन किया गया। विधान की कार्यविधि पंडित 

जमुनाप्रसादजी शास्त्री द्वारा संपन्न की गई | पंडित झम्मकलालजी सोनगढ़ के १२ दिन तक 

परमात्मप्रकाश ग्रंथ पर आध्यात्मिक प्रवचन भी हुए | समाज में अच्छी प्रभावना हुई | 
-- शकुन्तला जैन 

आवश्यकता है :- एक ऐसे अध्यापक की जो स्थानीय वीतराग-विज्ञान पाठशाला में 

धर्माध्यापन कर सके । वीतराग-विज्ञान विद्यापीठ परीक्षा बोर्ड जयपुर द्वारा प्रशिक्षित अध्यापक 

को प्राथमिकता दी जायेगी | आवास फ्री, वेतन योग्यतानुसार । 

-- नरेशचंद जैन, मु०पो० गोरमी, जिला भिंड ( म०प्र० ) 

  

  

  

*क्रमबद्धपर्याय ' पर महत्त्वपूर्ण अभिमत 
डॉ० पन्नालालजी जैन, साहित्याचार्य, सागर ( म०प्र० ) 

उत्पाद-व्यय- श्रौव्यात्मक होने से द्रव्य परिणमनशील है । द्रव्य का यह परिणमन सर्वज्ञ 

के ज्ञान में झलकता है | यद्यपि द्रव्य का परिणमन द्रव्य के स्वाधीन है और सर्वज्ञ के ज्ञान का 
परिणमन सर्वज्ञ के स्वाधीन है; तथापि यह निश्चित है कि सर्वज्ञ के ज्ञान में प्रत्येक द्रव्य की 
त्रिकालवर्ती पर्यायें झलकती हैं, अतः सर्वज्ञता को स्वीकृत करनेवाले के सामने पर्याय की 

क्रमबद्धता स्वतः सिद्ध है। 

पर्याय की क्रमबद्धता स्वीकृत करने में न नियतवाद का एकांत आया है, और न 

पुरुषार्थवाद का अभाव होता है । नियतवाद का लक्ष्य जहाँ अकर्मण्यता और स्वेच्छाचारिता है, 
वहाँ पर्याय की क्रमबद्धता का लक्ष्य कर्तृत्ववाद के अहंकार से दूर रहना है । कार्य की सिद्धि 
जिस निमित्त और जिस प्रकार के पुरुषार्थ से होनी है, वह उसी निमित्त और उसी पुरुषार्थ से 

होती है | सर्वज्ञ के ज्ञान में वह निमित्त और पुरुषार्थ का वह प्रकार भी झलकता है । विवाद वहाँ 
उपस्थित होता है, जहाँ हम कार्य की भवितव्यता सर्वज्ञ के ज्ञान के अनुसार स्वीकृत करते हैं 
और पुरुषार्थ को अपने छमझ्मस्थ के ज्ञान का विषय बनाते हैं । 

  कालनय और अकालनय की चर्चा तथा उदय और उदीरणा का प्रकरण श्रुतज्ञान का 

विकल्प है। जिस जीव के मोक्ष जाने का समय आ जाता है वह नित्यनिगोद से निकलकर 

कर्मभूमि का मनुष्य होकर उसी पर्याय से मोक्ष प्राप्त कर लेता है । द्रव्यादि स्वचतुष्टय के अनुसार 

पदार्थ का परिणमन अनादिकाल से चला आ रहा है और अनंत काल तक चलता रहेगा। इसे 

परिवर्तित करने का अहंकार छूट जाए यही सबसे बड़ा पुरुषार्थ है | पर्यायों की क्रमबद्धता 

मुझे इष्ट है । मात्र विरोध के लिये विरोध करना अच्छा नहीं है। 
श्री नरेन्द्रप्रकाश जैन, प्राचार्य, जैन इंटर कॉलेज, फिरोजाबाद ( उ०प्र० ) 

“क्रमनियमितपर्याय ' जैनदर्शन का एक बहुचर्चित सिद्धांत है । मुख्यतः आज के युग में 

इसके पक्ष और विपक्ष में खूब चर्चा होती रही है ।इस विषय पर विद्वज्जनों के मतभेद किसी से 

छिपे नहीं हैं | मुझे खुशी है कि इस संदर्भ में इतने विस्तार से सभी पहलुओं का स्पर्श करते हुए 

तथा सामान्य पाठक की समझ में आ सकने योग्य सीधी-सरल भाषा में पहली बार ही लिखा 

गया है। यों तो दार्शनिक गुत्थियाँ प्रायः गूढ़ एवं शुष्क हुआ करती हैं, किंतु डॉ० भारिल्लजी 
उन्हें रुचिकर एवं सरस बनाकर प्रस्तुत करने में सिद्धहस्त हैं | मैं उनके इस कमाल का सादर 

अभिवादन करता हूँ। 
जो लोग इस सिद्धांत से अब भी मतभेद रखते हैं, इस ग्रंथ के प्रकाशन से उन्हें भी 

एक अवसर मिला है कि वे अथाह आगम-सिंधु में पुन: -पुन: गोते लगायें और नये-नये 

मोती ढूंढ़कर लायें । 

मुझे पूर्ण आशा है कि तत्त्व-चिंतन और चर्चा के इस स्वस्थ एवं संतुलित प्रयास को 

संपूर्ण जैनजगत में निश्चय ही सराहा जाएगा। अपनी ओर से विद्वान लेखक को हार्दिक 

साधुवाद प्रेषित करता हूँ । 

  

  

  

  

  

  

    

  

अब आत्मधर्म ९ ) रुपये में 
जैसा कि आपको पूर्व में सूचित किया गया था कि आत्मधर्म का वार्षिक शुल्क नौ 

रुपए किया जा रहा है । अब कृपया नौ रुपया शुल्क भेजकर सहयोग प्रदान करें । इस माह से 

छह रुपये स्वीकार नहीं किये जावेंगे। -- प्रबंध संपादक 

    

  

  

  

पृष्ठ ब्यालीस AeA TART, १९८०



प्रबंध संपादक की कलम से 
कृपया निम्नलिखित सूचनाओं पर अवश्य ध्यान दें:-- 

(१) विलंब से प्राप्त ' भेंट कृपन वाले सदस्यों को भी भेंट पुस्तक ' धर्म के दशलक्षण ' भेजी 
जाचुकी है | अब भेंट पुस्तक समाप्त हो चुकी है, अतः मांगने का कष्ट न करें 

(२) जिन ग्राहकों का जब चंदा समाप्त होता है, उन्हें हम सूचना भेजते हैं । सूचना प्राप्त होने 

पर ही आप अपना चंद भेजें, अन्यथा व्यवस्था में असुविधा होती है तथा आपको भी 

डबल अंक पहुँच सकता है । 

(३) जिन ग्राहकों को २० तारीख तक आत्मधर्म न पहुँचे, वे उक्त तिथि के पश्चात्‌ पत्र 

लिखकर पुन: अंक मंगा सकते हैं | जब तक उक्त अंक की प्रतियाँ उपलब्ध होंगी, हम 
भेज देंगे। 

(४) पत्र-व्यवहार करते समय अपना ग्राहक नंबर अवश्य लिखें | 

(५) जो मुमुभक्षु मंडल के भाई भेंट की पुस्तकें ले गये थे, उनमें से जिन्होंने आत्मधर्म 

कार्यालय को भेंट के कूपन नहीं भेजें हों वे कृपया भेंट के कूपन भेजें | अन्यथा पुस्तकों 
की राशि भेजकर अपना हिसाब बराबर करने का कष्ट करें । 

  

  

  

  

इस वर्ष भी सम्मेदशिखरजी में शिविर नहीं होगा 

श्री पंडित बाबुभाई मेहता और डॉ० हुकमचंदजी भारिल्ल के बड़ौदा पंचकल्याणक में 
व्यस्त होने से शिखरजी में फाल्गुनी अष्टाहिका में उनके तत्त्वावधान में होनेवाला शिविर इस 

वर्ष नहीं होगा । इस संदर्भ में हमारे पास बहुत से पत्र आ रहे हैं । प्रत्येक को व्यक्तिगत उत्तर देना 

संभव नहीं है । वे इस सूचना के आधार पर ही अपना कार्यक्रम बनावें | -- व्यवस्थापक 

  

  

  

प्रशिक्षण शिविर महाराष्ट्र में 

पंडित टोडरमल स्मारक ट्रस्ट द्वारा संचालित ग्रीष्मकालीन चौदहवाँ प्रशिक्षण शिविर 

दिनांक १७ मई से ५ जून तक कुन्दकुन्द कहान दि० जैन तीर्थ सुरक्षा ट्रस्ट के महामंत्री श्री 

धन्यकुमारजी बेलोकर आदि महानुभावों के अत्यंत आग्रह पर महाराष्ट्र के विदर्भक्षेत्र में होना 

निश्चित हुआ है ।इसकी विस्तृत जानकारी आगामी अंक में दी जावेगी | -- मंत्री 

एक अत्यंत आवश्यक स्पष्टीकरण 
इंदौर से प्रकाशित प्रमुख दैनिक पत्र नई दुनियाँ के १३ जनवरी, १९८० के अंक में ' नैरोबी में 

जिनमंदिर का प्रतिष्ठा समारोह ' शीर्षक से एक समाचार प्रकाशित हुआ है । जिसमें वहाँ की प्रभावना 

के समाचार के साथ पूज्यश्री कानजीस्वामी के महत्त्वपूर्ण योगदान की चर्चा करते हुए समाचार-पत्र 
के निजी प्रतिनिध ने उनके नाम के साथ अज्ञानतावश ' दिगम्बर जैन मुनि ' शब्द का प्रयोग किया है 

जो कि उचित नहीं है। आश्चर्य की बात तो यह है कि उसमें यह भी लिखा है कि यह समस्त 
जानकारी मैंने [डॉ० हुकमचंद भारिलल, संपादक-आत्मधर्म] दी है। जबकि मैंने किसी को भी 

इसप्रकार की जानकारी नहीं दी कि जिसमें पूज्यश्री कानजीस्वामी को 'दिगम्बर जैन मुनि ' कहा गया 
हो। नई दुनियाँ के कोई भी प्रतिनिधि न तो मेरे से कभी मिले हैं और न ही उनसे किसी प्रकार की 
चर्चा ही हुई है । यह समाचार १३ जनवरी के अंक में प्रकाशित हुआ है, जबकि मैं २४ दिसम्बर से ही 

यहाँ नहीं था व वापिस यहाँ पर नैरोबी ( अफ्रीका) से दिनांक २५ जनवरी को आया। 

जब मैं नैरोबी से लौटकर वापस आया और जैसे ही मुझे इस समाचार का पता चला; मैंने 

तत्काल इसका प्रतिवाद नई दुनियाँ के लिये प्रकाशनार्थ भेजा तथा डॉ० ताराचंदजी बख्शी, 

संचालक, महावीर समाचार समिति, जयपुर को भी सब बात स्पष्ट कर दी और उन्होंने तत्काल सभी 

जैन समाचार पत्रों को यह स्पष्टीकरण प्रकाशनार्थ भेज दिया । 

समाज किसी भी प्रकार के भ्रम में न रहे और कलहप्रिय लोगों के बहकावे में न आये, 
इसलिये यहाँ और स्पष्टीकरण किया जा रहा है कि कानजीस्वामी दिगम्बर जैन मुनि नहीं हैं, वे 

एक अविरत सम्यग्दृष्टि, आत्मानुभवी, सामान्य श्रावक ही हैं । यह बात न केवल मैं ही मानता हूँ 

वरन्‌ स्वयं कानजीस्वामी भी यह मानते हैं व कहते भी हैं । जैसा कि जुलाई १९७६ के आत्मधर्म के 
अंक में प्रकाशित मेरे द्वारा उनसे लिये गये इंटरव्यू में निम्नलिखित अंश से स्पष्ट है-- 

“प्रश्न--आपको लोग गुरुदेव कहते हैं । क्या आप साधु हैं ? गुरु तो साधु को कहते हें । 

उत्तर--साधु तो नग्न दिगम्बर छठवे-सातवें गुणस्थान को भूमिका में झूलते भावलिंगी 
वीतरागी संत ही होते हैं ।हम तो सामान्य श्रावक हैं, साधु नहीं ।हम तो साधुओं के दासानुदास 
हैं। आहा ! वीतरागी संत कुन्दकुन्दाचार्य, अमृतचन्द्र आदि मुनिवरों के स्मरण मात्र से हमारा रोमांच 

हो जाता है।'' 
उनके द्वारा नैरोबी में हुई धर्मप्रभावना के प्रामाणिक समाचार आत्मधर्म और जैनपथप्रदर्शक 

के अंकों में प्रकाशित होते रहे हैं । इस अंक में भी विस्तृत समाचार दिये गये हैं । जिज्ञासु बंधु वहाँ 
देखकर अपनी जिज्ञासा शांत करें और उक्त समाचार को ही प्रामाणिक समाचार मानें । 

--संपादक



Registration. No. RJ-2712 

  

  

      

  

हमारे यहां प्राप्त प्रकाशन * 

मोक्षशास्त्र १२-०० पंडित टोडरमल : व्यक्तित्व और कर्ततत्व १०-०० 
समयसार १२-०० तीर्थंकर महावीर और उनका सर्वोदय तीर्थ 4-00 
समयसार पद्यानुवाद ०-७०” ” (पॉकेट बुक साइज में हिन्दी में ) २-०० 
समयसार कलश टीका ६-०० मैं कौन हूँ? -०० 
प्रवचनसार १२-०० तीर्थंकर भगवान महावीर o-%o 

पंचास्तिकाय ७-५० वीतरागी व्यक्तित्व : भगवान महावीर ण्नरे५्‌ 

नियमसार ५-५० अपने को पहचानिए ०-५० 
नियमसार पद्चानुवाद ०-४० अर्चना (पूजा संग्रह) o-%o 

अष्टपाहुड़ १०-०० मैं ज्ञानानंद स्वभावी हूँ (कैलेंडर) ०-५० 

समयसार नाटक ७-५० पंडित टोडरमल : जीवन और साहित्य o- RG 
समयसार प्रवचन भाग १ ६-०० कबविवर बनारसीदास : जीवन और साहित्य ०-३० 
समयसार प्रवचन भाग २ प्रेस में सत्तास्वरूप १-७० 

समयसार प्रवचन भाग ३ ५-०० सुंदरलेख बालबोध पाठमाला भाग १ प्रेस में 

समयसार प्रवचन भाग ४ ७-०० अनेकांत और स्याद्वाद 0-34 
आत्मावलोकन ३-०० युगपुरुष श्री कानजीस्वामी १-०० 
श्रावकधर्म प्रकाश ३-५० वीतराग-विज्ञान प्रशिक्षण निर्देशिका ३-०० 

द्रव्यसंग्रह १-५० सत्य की खोज (भाग १) २-०० 

लघु जैन सिद्धांत प्रवेशिका ०-४० आचार्य अमृतचंद्र और उनका) साधारण : २-०० 
प्रवचन परमागम २-५० पुरुषार्थसिद्धयुपाय ) सजिल्द : ३-०० 
धर्म की क्रिया २-०० धर्म के दशलक्षण साधारण : ¥%-00 

जैन सिद्धांत प्रश्नोत्तर माला भाग १ १-५० | सजिल्द : 4-00 
जैन सिद्धांत प्रश्नोत्तर माला भाग २ १-५० 
जैन सिद्धांत प्रश्नोत्तर माला भाग ३ १-५० 

तत्त्वज्ञान तरंगिणी 4-00 
अलिंग- ग्रहण प्रवचन १-६० 
वीतराग-विज्ञान भाग ३ १-०० 
(छहढाला पर पृज्य स्वामीजी के प्रवचन ) 

बालपोथी भाग १ ०-६० i 
बालपोथी भाग २ प्रेस में A 
ज्ञानस्वभाव ज्ञेयस्वभाव %-00 छे 

बालबोध पाठमाला भाग १ ०-५० 4 ही 2 
बालबोध पाठमाला भाग २ ०-७० nee 
बालबोध पाठमाला भाग ३ ०-७० Za 5 = 

वीतराग-विज्ञान पाठमालाल भाग १ ०-७० ना g 
वीतराग-विज्ञान पाठमालाल भाग २ १-०० उप्र 

वीतराग-विज्ञान पाठमालाल भाग ३ १-०० 

तत्त्तज्ञान पराठमाला भाग १ RoR If undelivered please return to: 
तत्त्वज्ञान पाठमाला भाग २ श्-र५ प्रबन्ध-संपादक, आत्मधर्म 

जयपुर (खानियाँ) तत्त्वचर्चा भाग शव २ ३०-०० ए-४, टोडरमल स्मारक भवन, बापूनगर 
मोक्षमार्गप्रकाशक प्रेस में जयपुर ३०२००४  


	Introduction
	Publisher's Address
	Kahaan / Kyaa
	SamyagGyaan Binaa...........
	Dhanya Ratnakukh-Dhaarinee Maataa
	KrambaddhParyaay : Kuchh Prashnottar
	Gyaan Hi Pratyaakhyaan Hai
	Jaise Siddh Vaise Hi Sansaaree
	DravyaSangrah Pravachan
	Gyaan-Goshthhee
	Samachar Darshan
	KrambaddhParyaay Par Mahatvapurn Abhimat
	Prabandh Sampaadak Ki Kalam Se/..........
	Hamaare Yahaa Praapt Prakaashan

